            Тэст «Паўтарэнне вывучанага ў 5-м класе 
1.ЦІ можна прыведзены ўрывак назваць тэкстам?

Каля дарогі ў траве я сарваў тры сцяблінкі,густа ўбраныя белыя кветачкі.Некаторыя з іх

паспелі раскрыцца,некаторыя спалі яшчэ ў бутончыках.Прынёс гэту жменьку дадому і паставіў у вазу на стале.Напіўшыся чыстай вадзіцы,сцяблінкі выпрасталіся.

   Калі пакой напоўніўся блакітным вечаровым змрокам,зоркі-кветкі нагадвалі сузор’е.

Я выйшаў на ганак.З высокай глыбіні глядзелі ўніз зоркі.Здавалася, яны пасылалі прывітанне тром сцяблінкам у вазе на стале.

а) Так                              б) не. 
2.Адзначце,да якога стылю мовы належыць тэкст.

Адшумелі свой час восеньскія вятры.Нізкія,мітуслівыя хмары выплакалі халодныя слёзы.

Падзьмула з поўначы здаровым халадком.Зямля падсыхала і пакрывалася скарынкаю.Пасыпаў спорны сняжок.Пад вечар снег суняўся.Паціснуў мароз.Вакол была такая бель,ад якой сляпіла і адбірала вочы.

а) Да навуковага.          б) да мастацкага.              в)  да гутарковага.

3.Адзначце,да якога тыпу мовы належыць тэкст.

                        Незвычайны грыбнік.

Кожны грыбнік мае свае мясціны.Меў такую мясціну і Толік.Гэта была невялічкая палянка сярод лесу.

 На палянцы расло шмат баравікоў,падасінавікаў.Толік раненька абягаў сваю мясцінку 

і хутка напаўняў грыбамі кошык

 Аднойчы прыбег ён на палянку і ўбачыў адны толькі карэньчыкі.Толік здзівіўся ўбачанаму.Праз два дні Толік прыбег на знаёмую палянку. Грыбоў ніхто не чапаў,і хлопчык пачаў збіраць іх.Але вось нешта зашастала ў кусце.Толік сцішыўся.Раптам высунулася вялізная галава лася.Звер панюхаў паветра і пачаў збіраць грыбы.

а) да апавядання.            б) да апісання.               в) да разважання. 
4.Адзначце пабуджальныя сказы.

а) Якуб,вярніся,ключы знайшліся.

б) Вясна выдалася цёплай і дружнай.

в) Як прыгожа навокал!

г) Уцякай,мароз-дзядуля!

д) Давай з табою,Косцік,сябраваць!

5.Падкрэсліце ў словах суседнюю мяккасць зычных с,дз.
Скіба,дзверы,святлець,дзве,шарсцяны.

6.Устаўце,дзе патрэбна,прапушчаныя літары.

 Па...за, фел...етон .ж...луды, м...дз...ведзь, кло...н, р...л...еф ,узвы......а, з...л...ніна, л...савік.

7.Адзначце ў словазлучэннях галоўнае слова і напішыце ў дужках,якой часцінай   мовы яно выражана.

Заліць вадой (____________)

Загадка прыроды(_______________)

Хвойныя галінкі(________________)

Слухаць музыку(________________)

Галінкі хвоі(_______________).

8.Зрабіце фанетычны запіс наступных слоў:
Досвітак __________________

Ралля________________

Сям’я_________________

Разведчык____________

Цёплае_______________

9.Падбярыце сінонімы да слоў.
Свежая (газета)____________

Свежы (вецер)_____________

Нізкі(голас)   ______________

Нізкая (хата)_______________

Ціхі(дзень)________________

Ціхі(голас)________________

10.Складзіце з прапанаванымі словазлучэннямі 4-5 сказаў,каб атрымаўся звязны тэкст.

Яркія фарбы,рознакаляровае лісце,крыкі журавоў.рыхтавацца да зімы,лётаць у паветры,

першыя замаразкі.
